
Kirish. Hozirgi kunda oliy ta’lim muassasasining asosiy vazifasi – innovatsion 

faoliyatda o‘zini-o‘zi rivojlantirish orqali mantiqiy va kreativ fikrlaydigan hamda 

kasbiy kompetentlikka ega bo‘lgan mutaxassislarni tarbiyalashdan iborat hisoblanadi. 

Shuning uchun talabani passiv bilim iste’molchisidan faol ijodkorlikka o‘tkazishni, 

ya’ni qo‘yilgan muammoni hal qilish yo‘llarini tahlil qilish, optimal natijani topish va 

uning asosliligini isbotlay olishga o‘rgatish muhim sanaladi [1].  

Shu sababli bugungi kunda mamlakatimiz oliy ta’lim muassasalari kredit-

modul tizimiga o‘tkazilib, auditoriyadan kam bo‘lmagan soat talabalarning mustaqil 

ta’limiga ajratildi. Bu o‘z navbatida talabalarning mustaqil ta’limini va mustaqil 

ishlarini tashkil etish tizimini qayta ko‘rib chiqish asosida takomillashtirishni taqozo 

etadi.  

Ilgari surilayotgan tadqiqot ham ushbu masalalarga qaratilgan bo‘lib, ya’ni 

bo‘lajak matematik va informatika o‘qituvchilarni kasbiy kompetentligini 

rivojlantirishda bulutli texnologiyalardan foydalanish tizimini takomillashtirishdan 

iborat hisoblanadi. 

Adabiyotlar tahlili. Bulutli texnologiyalarning takomillashuvi tufayli, uning 

imkoniyatlardan ta’lim jarayonidan foydalanish bo‘yicha tadqiqotchi-olimlar 

tomonidan turli nazariyalar yaratila boshladi. Ishlab chiqilgan nazariyalar asosida 

bulutli texnologiyalardan ta’lim jarayonida foydalanish muammolari va yechimlariga 

oid ko‘plab ilmiy-tadqiqotga ishlar olib borilmoqda. Xususan, A.I.Gazeikina, 

A.S.Kuvinalar o‘quv jarayonida bulutli texnologiyalardan foydalanish muammosini 

o‘rgangan [2]. O.I.Vaganova, E.I.Dvornikova, M.M.Kutepov, Yu.B.Luneva, 

A.V.Trutanovalar Elektron ta'limda bulutli xizmatlardan foydalanishning tahlili va 

istiqbollari, ochiq ta’lim doirasidagi LaaS xizmat modelidan foydalanishga oid 

tadqiqotlar olib borishgan[3]. Ushbu olimlarning bildirishicha, bulutli 

texnologiyalardan foydalanish bo‘yicha tadqiqotlarga qaramay, o‘quv jarayonini 

optimallashtirish muammosi dolzarbligicha qolmoqda [4]. Bu kabi fikrlar 

A.I.Gazeikina, A.A.Zaslavskiy, S.M.Larionova, D.N.Monaxova, A.V.Slepuxina, 

M.V.Stupina, N.T.Suxanovalarning ishlarida ham keltirilgan bo‘lib, ularning 

bildirishicha, bulutli texnologiyalar o‘quv jarayonining barcha ishtirokchilari 

o‘rtasidagi o‘zaro aloqani sezilarli darajada yaxshilaydi va soddalashtiradi. Shunga 

qaramay, bunday texnologiyalardan foydalanish va oliy ta’lim muassasalarida 

kompleks o‘qituvchilar tayyorlashni ta’minlash uchun tegishli birgalikdagi ishini 

tashkil etish hali ham aniq ishlab chiqilgan ilmiy asosga ega emas [5]. 

Shuning uchun ta’lim jarayonida, xususan matematika va informatika 

o‘qituvchilarini tayyorlashda bulutli texnologiyalardan foydalanishni mexanizmlarini 

ishlab chiqish lozim. Buning uchun dastlab bulut, bulutli texnologiya va bulutli 

xizmat tushunchalariga aniqlashtirish kiritish lozim. 

Ushbu masalalar bo‘yicha, ya’ni bulutli texnologiya va bulutli xizmat 

tushunchasiga oid manbalar T.E.Delov [6], O.E.Mamarajabov [7], А.Б.Кузьмичев 

[8], Риз Дж. [9]larning ilmiy-uslubiy ishlarida keltirilgan. 

Jumladan, T.E. Delov “Bulut” so‘zi internet orqali taqdim etuvchi texnologiya, 

infratuzilma tushuniladi. Maʻlumotni bir kompyuterdan boshqa joyda, boshqa 

mamlakatda joylashgan kompyuterga yuborilganda, u maʻlumot yetib borishi uchun 

ko‘plab tarmoqlarni bosib o‘tadi. Bunda maʻlumot yuboruvchining kompyuteridan 

chiqib, uning provayderi tomon, provayderdan uning tarmoqlari bo‘ylab boshqa 

tarmoqlardan o‘tib ulkan global tarmoq bo‘ylab yo‘l bosib o‘tadi va mo‘ljallangan 

kompyuterga yetib borishini ta’minlaydi [10]. Bu borada А.И. Газейкина, А.С. 

Кувина, T.E. Delov larning fikriga ko‘ra, bulutli (tarqalgan) hisoblash va bulutli 

(tarqalgan) ma’lumotlarni qayta ishlash atamasi ishlatiladi – bu ma’lumotlarni qayta 

ishlash texnologiyasi bo‘lib, unda kompyuter resurslari va foydalanuvchiga Internet 

xizmati sifatida taqdim etiladi. Bunda foydalanuvchi o‘z ma’lumotlariga kirish 

huquqiga ega, ammo uni boshqara olmaydi va u ishlaydigan infratuzilma, operatsion 

tizim va haqiqiy dasturiy ta’minot haqida qayg‘urishi shart emas [2,6]. 

P.A.Kochkarova bulutli texnologiyaga quyidagicha ta’rif beradi: bulutli 

texnologiya – bu ma’lumotlarni qayta ishlash texnologiyalari bo‘lib, unda kompyuter 

resurslari Internet foydalanuvchisiga onlayn xizmat sifatida taqdim etiladi [11]. T.E. 

Delovning fikriga ko‘ra, bulutli texnologiyalar – bu model isteʻmolchiga axborot 

texnologiyalarni servis sifatida internet orqali namoyon qilishdir [6]. 

O.E.Mamarajabov bulutli texnologiyalar (bulutli hisoblash Cloud Computing) 

ma’lumotlarni qayta ishlash va saqlash vositalaridan masofadan foydalanishni o‘z 

ichiga olgan xizmatlari ekanligi e’tirof etilgan [7].  

Shu bilan birga bulutli hisoblash tushunchasiga oid ta’riflar А.Б.Кузьмичев 

[8], Riz Dj. [9], P.A.Kochkarova [11]lar tomonidan berilgan. Xususan, 

A.B.Kuzmichev [8], Riz Dj. [8]larning ta’kidlashicha, bulutli hisoblash (inglizcha 

Cloud computing soʻzidan) – foydalanuvchilarga maʼlumotlarga masofadan kirish 

uchun oʻzaro bogʻlangan axborot tizimlari toʻplamini taqdim etuvchi innovatsion 

axborot texnologiyalarning infratuzilma modelidir [8, 9]. P.A.Kochkarovaning 

bildirishicha, bulutli hisoblash – bu taqsimlangan ma’lumotlarni qayta ishlashni 

tashkil qilish imkonini beruvchi texnik va dasturiy vositalar to‘plamining umumiy 

nomidir [11]. Bu kompleks uskunalar va tarmoq resurslaridan hamda dasturiy 

ta’minotdan iborat sotuvchilarning masofaviy DATA markazlaridir. Hisoblash 

resurslari va dasturiy ta’minotning keng doirasi mijozlarga xizmat ko‘rsatish shaklida 

tezda taqdim etilishi mumkin hamda so‘rovlarni bajarish va operatsion tizimni 

boshqarish uchun kompyuterlarni tanlash bulutli xizmat ko‘rsatuvchi provayderlarga 

topshiriladi. Bulutning asosiy komponenti “foydalanuvchilarga apparat tatbiq 

etilishidan qat’iy nazar har qanday platformadagi hisoblash resurslariga kirish 

imkonini beruvchi va mijozlarga kerakli hisoblash quvvatini bir nechta serverlar 

bo‘ylab taqsimlashga yordam beradigan virtualizatsiya texnologiyasidir [6]. Bunday 

holda, barcha hisoblash jarayonlari bir-biridan mantiqiy ravishda ajratiladi. Bunda 

bulutli hisoblash tushunchasida keltirilgan asosiy qoidalar quyidagilar [2,3,4,5,8,9 ]: 

- foydalanuvchi hisoblash ehtiyojlarini o‘z xohishiga ko‘ra tanlaydi; 

- ma'lumotlar tarmog‘i orqali kirishni samarali taqdim etadi; 

- xizmatlar deyarli vaqtni sarflamasdan avtomatik rejimda taqdim etilishi, 

kengaytirilishi yoki shartnoma tuzilishi mumkin; 

- iste'mol qilingan resurslar avtomatik ravishda hisoblanadi. 

Yuqorida keltirilgan ta’riflar asosida aytish mumkinki, bulutli xizmatning 

asosiy afzalliklari mavjudlik, harakatchanlik, moslashuvchanlik, ishonchlilik, 

iqtisodiy samaradorlik, masshtablilik, elastiklik va iqtisodiy samaradorlikdir [7].  

Tadqiqot metodologiyasi. Bulutli texnologiyalarga oid ta’riflar va uning 

imkoniyatlarini hisobga olgan holda bo‘lajak matematika va informatika 

o‘qituvchilarining tayyorlashda foydalanish maqsadga muvofiq sanaladi. Buning 

uchun dastlab bulutga asoslangan ta’lim muhitlarini imkoniyatlarini aniqlashtirish 

lozim. Bularga misol sifatida Microsoft, Google, A Cloud Guru, Canvas, Kahoot!, 

Edlio, Evernote, Coursera, Knowledge Matters, Blackboard, ClassFlow, Muzzy Lane, 

AWS Cloud9, D2L Brightspace, Top Hat, Nearpod muhitlarni keltirish mumkin. 

Ushbu bulutga asoslangan talim muhitlarini ba’zi bir imkoniyatlarini tahlil etish 

asosida bo‘lajak matematik va informatika o‘qituvchilarini kasbiy kompetentligini 

rivojlantirishda foydalanish maqsadga muvofiq sanaladi.  

Tahlil va natijalar. Shunday qilib, yuqorida keltirilgan bulutga asoslangan 

ta’lim muhitlarini bazi bir imkoniyatlarini tahlil etish asosida tadqiqot doirasida 

quyidagi baholash mezoni ishlab chiqildi (1-jadvalgan qarang). 

1-jadval. 

Bulutga asoslangan ta’lim muhitlarning imkoniyatlari 

1 
Ochiq foydalanishga 

mo‘ljallanganligi 
10 10 10 10 10 10 10 10 10 10 10 10 10 10 10 10 

2 

Masofaviy dastur 

kodlarini o‘zgartirish 

qulayligi 

4 8 8 7 7 7 8 7 7 6 7 7 6 5 5 10 

3 

Hamkorlikda o‘qitish 

uchun ko‘p 

miqdordagi 

foydalanuvchilar 

sonini qo‘llab-

quvvatlash 

imkoniyatining 

8 9 8 9 10 7 9 9 9 9 10 7 7 10 10 10 

https://www.microsoft.com/en-us/
https://about.google/
https://acloudguru.com/
https://kahoot.com/
https://edlio.com/
https://evernote.com/
https://www.coursera.org/
https://knowledgematters.com/
https://www.blackboard.com/

https://www.d2l.com/

mavjudligi 

4 

Bir nechda 

brouzerlarda ishlash 

imkoniyatining 

mavjudligi 

8 0 8 8 8 8 8 10 10 10 10 10 10 10 10 10 

5 

Foydalanuvchilarni 

link orqali qo‘shish 

imkoniyatining 

mavjudligi 

10 10 10 8 8 8 7 8 10 7 7 10 7 7 7 9 

6 

Foydalanuvchilarning 

muloqot qilish 

imkoniyatini 

mavjudligi 

10 10 10 7 7 7 7 7 8 8 8 10 8 8 10 7 

7 

Ta’lim 

oluvchilarning 

bilimini baholashdagi 

interaktiv xizmatlarni 

mavjudligi 

7 9 10 9 10 10 10 10 10 10 10 10 10 10 10 9 

8 

Real vaqt davomida 

ta’lim oluvchilarni 

davomatini yuritish 

imkoniyati 

4 8 7 7 7 7 10 4 10 10 7 7 7 8 6 10 

9 

Ta’lim 

oluvchilarning bilim 

monitoringini 

yuritish imkoniyati 

8 10 6 8 7 7 7 4 4 10 10 10 10 4 10 10 

10 

Foydalanuvchilar 

imkoniyatlarini 

cheklash munkinligi 

10 10 7 8 9 9 9 8 9 9 9 10 9 9 9 10 

  Maksimal 100 ball 79 84 84 81 83 80 85 77 87 89 88 91 84 81 87 95 

1-jadvalda keltirilgan, ya’ni bulutga asoslangan ta’lim muhitlarining 

imkoniyatlarini o‘rganish natijasi hamda tajriba-sinov o‘tkazilayotgan oliy ta’lim 

muassasalarining matematika hamda informatika va axborot texnologiyalari fani 

professor-o‘qituvchilari bilan so‘rovlar o‘tkazildi. Bunda ishlariga 16 ta bulutga 

asoslangan ta’lim muhiti 10 ta mezon bo‘yicha baholandi. 

Hisoblash natijasiga ko‘ra, Nearpod muhiti 100 ballik baholash natijasiga 

ko‘ra, 95 ball bilan baholandi. Shuning uchun bo‘lajak matematika va informatika 

o‘qituvchilarini tayyorlashda Nearpod muhitida foydalanish tavsiya etiladi.  

Nearpod − bulutga asoslangan ta’lim berish mo‘ljallangan ilova hisoblanadi. 

Muhitdan foydalanuvchi ochiq foydalanishi imkonini beradi. Shuningdek, ilova 

o‘qituvchilarga yangi o‘quv tajribalarini yaratishga xizmat qiladi. Shu bilan birga 



“Elektron ta’lim” – “Электронное обучение” – “E-learning” March,  2024, No1, Vol. 5 ISSN2181-1199 

 

 66 

Nearpod muhiti virtual haqiqat va 3D obyektlarni o‘z ichiga olgan turli xil 

texnologiyalar taqdim etadi. Bunga misol sifatida funksiya grafigini vizual shaklda 

hosil qilish jarayoni quyidagi 1-2-rasmlarda keltirilgan.  

 
1-rasm. Nearpod muhitidan foydalanish jarayoni 

 
2-rasm. Nearpod muhitidan foydalanish jarayoni 

 Shuningdek, trigonometrik funksiyalarning qiymatlarini aniqlash jarayonini 

ham ko‘rsatish imkoniyatiga ega (3-rasmga qarang). 

3-rasm. Nearpod muhitidan foydalanish jarayoni 

Tavsiya etilayotgan bulutga asoslangan ta’lim muhitidan matematika fanlarini 

vizual shaklda o‘qitish orqali o‘quvch-talabalarning motivatsiyasini oshirishga, 

tasavvurlarini shakllantirishga, mustaqil fikrlashga va ijodiy qobiliyatini oshirishga 

muayyan darajada xizmat qiladi.  

Xulosa va takliflar. Bo‘lajak matematik va informatika o‘qituvchilarini kasbiy 

kompetentligini rivojlantirishda Nearpod muhitidan foydalanish maqsadga muvofiq 

sanaladi. Chunki Nearpod muhiti ochiq foydalanishga mo‘ljallangan bo‘lib, bunda 

o‘qituvchi tomonidan berilgan masalani o‘quvchi-talabalar jamoa bo‘lib muhokama 

qilishga, o‘z fikrini bildirishga va tahlil qilish imkoniyatiga ega bo‘ladi. Buning 

natijasida o‘quvchi-talabalarning bo‘sh vaqtini unumli o‘tkazishga hamda mantiqiy 

va kreativ fikrlashini rivojlantirishga erishiladi.  

